
ᐋᕐᕿᒋᐊᕐᑕᕈᑏᑦ ᐊᑐᕐᑎᓯᓂᕐᒧᑦ ᒪᓕᒐᕐᒥᒃ ᐱᑦᔪᑎᓕᒻᒥᒃ ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᓂᒃ 
ᐊᒻᒪᓗ ᐊᓯᖏᓐᓂᒃ ᑭᒡᒐᑐᕐᑎᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ 

 
ᐱᓇᓱᕝᕕᒃ ᑲᒪᔪᖅ : 
ᐃᓘᓐᓈᒍᑦ ᐊᐅᓚᑦᓯᕕᒃ  

ᐊᖏᕐᑐᖅ : 
 

ᑲᔪᓯᒃᑫᔨᒻᒪᕆᒃ 

ᐊᑐᓯᓂᖓᑕ  ᐅᓪᓗᖓ :  
ᒫᑦᔨ  20, 1997 

ᐋᕐᕿᒋᐊᕐᑐᑦ : 
ᔫᓂ 11, 2001, ᐅᒃᑑᐱᕆ 29, 2003, ᔫᓂ 15, 
2004, ᔫᓂ  14, 2005, ᑎᓯᒻᐱᕆ 14, 2021 ᐊᒻᒪ 
ᔪᓓ 29, 2025 

ᑕᑯᔭᑦᓭᑦ: 
CC 96/97-83 
CC 2000/2001-47 
CC 2003/04-11 
CC 2003/04-53 
CC 2004/05-42 
CC 2021-2022-38 
CC 2025-2026-06 

 

 
1. ᐊᑭᓕᕐᑐᐃᓂᖅ ᐊᕐᕌᒍᑕᒫᑦ ᑲᑎᒪᔩᑦ ᐊᑭᓕᕐᑐᑕᐅᒍᑎᖏᓐᓂᒃ  

 
1.1. ᐊᕐᕌᒍᑕᒫᑦ ᑲᑎᒪᔨᐅᓐᓂᐅᑏᑦ 

 
1.1.1. ᑲᑎᓕᒫᕐᓱᒋᑦ ᐅᓄᕐᓂᖏᑦ ᐊᕐᕌᒍᑕᒫᑦ ᑲᑎᒪᔨᐅᓐᓂᐅᑏᑦ ᑭᒡᒐᑐᕐᑎᒧᑦ ᐃᓚᒋᔭᐅᖕᖏᑐᒧᑦ 

ᐳᕐᑐᓂᕐᓴᓂ ᑲᑎᒪᔨᓂ $14,412-ᖑᕗᑦ, ᒪᓕᑦᓱᒍ ᐱᕕᓕᐅᕐᑕᐅᓂᖓ ᒪᓕᒐᕐᒥ ᐱᑦᔪᑎᓕᒻᒥ 
ᐊᑭᓕᕐᑐᐃᒍᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᔪᓂᒃ  ᐊᒻᒪᓗ ᐊᓯᖏᓐᓂᒃ ᑭᒡᒐᑐᕐᑎᓂᒃ , 
ᐊᑐᕐᑐᓕᐊᖑᓯᒪᔪᒥ ᑭᒡᒐᑐᕐᑏᑦ ᑲᑎᒪᔨᖏᓐᓄᑦ ᒪᓕᑦᓱᒍ ᑐᑭᑖᕈᑎ CC 93/94-71 ᐅᓪᓗᖓ 
ᕕᕈᐊᕆ 16, 1994, ᑭᖑᓂᐊᒍᑦ ᐋᕐᕿᒋᐊᕐᑕᐅᒍᑎᒋᓕᓂᖏᑦ ᐊᑐᕐᓱᒋᑦ.  

 
(ᒪᓕᓪᓗᒍ ᐋᕐᕿᒋᐊᕐᑕᐅᓂᖓ ᑐᑭᑖᕈᑎᒧᑦ  2025/2026-06 ᐅᓪᓗᖓ ᔪᓓ 29, 2025) 
 

1.2. ᑲᑎᒪᔨᐅᓐᓂᐅᑏᑦ ᐊᑭᓕᕐᑐᑕᐅᓂᖓᑕ ᐃᓂᓪᓚᖓᓂᖓ 
 

ᑲᑎᒪᔨᐅᓐᓂᐅᑏᑦ ᑖᒃᑯᐊ $14,412 ᒪᕐᕉᓂᒃ (2) ᐃᓛᒃᑯᑦ ᐃᓚᐅᕐᑐᓯᒪᕗᑦ:  
 

1.2.1. ᐃᓚᖓ A – ᑕᕐᕿᑕᒫᑦ ᑮᓇᐅᔭᕐᑖᕈᑎ 
 

1. ᑕᕐᕿᑕᒫᑦ ᑮᓇᐅᔭᕐᑖᕈᑎ $766-ᖑᕗᖅ. 
 

2. ᑖᓐᓇ ᑮᓇᐅᔭᕐᑖᕈᑎ ᐃᓕᑕᕐᓯᒍᑕᐅᕗᖅ ᑭᒡᒐᑐᕐᑎᐅᑉ ᐊᑌᓐᓇᑐᒥᒃ ᑲᒪᒋᔭᑦᓴᖃᕐᓂᖓᓂᒃ 
ᓄᓇᓕᒻᒥ ᐊᒻᒪᓗ ᐁᓯᒪᖃᑦᑕᓂᖓᓂᒃ ᐱᑦᔪᑎᓪᓗᑯᓕᓐᓂ ᑲᑎᒪᓂᕐᓂ ᐅᕙᓘᓐᓃᑦ ᓇᓪᓕᐅᓂᕐᓂ 
ᐃᓱᒪᒋᔭᐅᓐᓂᖏᑦᑐᓂ ᐊᕐᕌᒍᑕᒫᑦ ᑭᒡᒐᑐᕐᑏᑦ ᑲᑎᒪᔨᖏᑦᑕ ᐅᓪᓗᓯᐅᑎᖏᓐᓂ. 

 
3. ᐅᓄᕐᓂᐹᖓᓄᑦ ᐱᔭᐅᒍᓐᓇᑐᑦ ᑖᒃᑯᓂᖓ ᑮᓇᐅᔭᕐᑖᕈᑏᑦ ᐊᑖᒍᑦ $9,192-ᖑᕗᑦ ᐊᕐᕌᒍᒥ. 

ᐊᑭᓕᐅᑏᑦ  ᒪᓕᓲᖑᕗᑦ ᐊᕐᕌᒍᑕᒫᑦ ᐅᓄᕐᓯᒋᐊᕐᑕᕈᑎᒥᒃ ᑐᖕᖓᕕᖃᕐᑎᓗᒍ ᖃᑦᓯᐅᓂᖓᑎᒍᑦ ᐊᑐᕐᑐᒥᒃ 
ᐊᐅᓚᑦᓯᔨᐅᓂᕐᒥᒃ ᐱᓇᓱᑦᑎᓄᑦ ᐊᒻᒪᓗ ᐳᕐᑐᓂᕐᓴᓄᑦ ᑲᔪᓯᑎᑦᓯᔨᓄᑦ ᑎᓕᔨᒍᑎᐅᑉ 341-93, (1993) 125 G.O.Q. 
II, no 15, 244 ᐊᑖᒍᑦ. ᐅᓄᕐᓯᒋᐊᕈᑎ ᑭᒡᒐᑐᕐᑎᓄᑦ ᐊᑐᓯᓕᑌᓐᓇᓚᖓᔪᖅ ᐊᕐᕌᒍᑕᒫᑦ ᐋᕐᕿᒋᐊᕐᑐᑦ ᐅᓄᕐᓂᖏᑦ 
$9,192-ᓂᒃ ᖄᖏᐅᑎᑉᐸᑕ ᑭᓯᐊᓂ. ᑐᖕᖓᕕᖃᕐᓱᓂ ᓯᕗᒧᑦ ᑕᑯᓐᓇᕈᑎᓂᒃ, ᑕᒪᓐᓇ ᓇᓪᓕᐅᑎᓂᐊᖕᖏᑐᖅ ᒫᑦᔨ 
31, 2028 ᓯᕗᓂᐊᒍᑦ, ᐅᓄᕐᓯᒋᐊᕐᓯᒪᔪᑦ ᖃᑦᓯᐅᓂᖏᑦ ᐃᑭᓐᓂᓴᐅᖏᓐᓇᓚᖓᒻᒪᑕ ᑮᓇᐅᑦᔭᓵᓄᑦ ᑐᑭᒧᐊᒍᑎᐅᑉ 
ᐅᓄᕐᓂᖓᓂᒃ  $6,994-ᒥᒃ ᐋᕐᕿᑕᐅᓯᒪᔪᒥᒃ 2015-2016-ᒧᑦ. 
 
(ᒪᓕᓪᓗᒍ ᐋᕐᕿᒋᐊᕐᑕᐅᓂᖓ ᑐᑭᑖᕈᑎᒧᑦ  2025/2026-06 ᐅᓪᓗᖓ ᔪᓓ 29, 2025) 
 

1.2.2. ᐃᓚᖓ B- ᑲᑎᒪᓂᖅ ᑕᒫᑦ ᑮᓇᐅᔭᕐᑖᕈᑎ 
 

1. ᑭᒡᒐᑐᕐᑎ ᐱᔪᑦᓴᐅᕗᖅ ᑮᓇᐅᔭᕐᑖᕈᑎᒥᒃ $1,305-ᓂ ᐊᑐᓂ ᓯᑕᒪᓄᑦ (4) ᐱᐅᓯᒃᑯᑦ ᐊᕐᕌᒍᑕᒫᑦ 
ᑭᒡᒐᑐᕐᑏᑦ ᑲᑎᒪᔨᖏᑦᑕ ᑲᑎᒪᓂᖏᓐᓄᑦ. 

 
ᐊᕐᕌᒍᑕᒫᑦ ᐊᑭᑦᑐᕆᐊᕐᑕᓂᖃᕐᓂᐊᖏᑦᑐᖅ ᐊᑐᓂ ᑲᑎᒪᓂᕐᒧᑦ ᑮᓇᐅᔭᕐᑖᕈᑎᓄᑦ.  
 
(ᒪᓕᓪᓗᒍ ᐋᕐᕿᒋᐊᕐᑕᐅᓂᖓ ᑐᑭᑖᕈᑎᒧᑦ  2025/2026-06 ᐅᓪᓗᖓ ᔪᓓ 29, 2025) 
 
2. ᐊᑭᓖᓂᕐᒧᑦ ᒪᓕᒉᑦ 
 

2.1.1. ᑕᕐᕿᑕᒫᑦ ᑮᓇᐅᔭᕐᑖᕈᑎ ᐊᑭᓕᕐᑐᓴᕈᕐᓂᐊᑐᖅ 15-ᖓᓂ ᐊᑐᓂ ᑕᕐᕿᒥ ᐊᒻᒪᓗ 
ᐊᑭᓕᐅᑕᐅᓂᐊᕐᓱᓂ ᐅᓪᓗᓂᒃ 30-ᓂᒃ ᓯᕗᓪᓕᕆᓚᐅᕐᑕᖏᓐᓂᒃ. 

 
2.1.2. ᑭᒡᒐᑐᕐᑎ ᓄᕐᖃᐸᑦ ᐅᕝᕙᓘᓐᓃᑦ ᓂᕈᐊᕐᑕᐅᐸᑦ ᐳᕐᑐᓂᕐᓴᓄᑦ ᑲᑎᒪᔨᓄᑦ ᐃᓚᐅᓯᓗᓂ, ᑕᕐᕿᑕᒫᑦ 

ᑮᓇᐅᔭᕐᑖᕈᑎᖓ ᓈᒻᒪᑐᓕᐊᖑᓂᐊᕐᑐᖅ ᑐᖕᖓᓗᓂ ᖃᑦᓯᓂᒃ ᐅᓪᓗᓂᒃ ᐱᒍᑦᔨᓚᐅᕐᓂᖓᓄᑦ 
ᓯᕗᓪᓕᐊᓂ ᑮᓇᐅᔭᕐᑖᕈᑕᐅᔪᑦ ᐅᓪᓗᐃᑦ ᐊᑐᕐᕕᐊᓂ. 

 
2.1.3. ᐅᓪᓗᐃᑦ ᐊᑯᓐᓂᒥ ᐃᓘᓐᓈᒍᑦ ᓂᕈᐊᕐᓂᐅᑉ ᐅᓪᓗᖓᓄᑦ ᐊᒻᒪᓗ ᓂᕈᐊᕐᓂᒧᑦ ᐳᕐᑐᓂᕐᓴᓂᒃ 

ᑲᑎᒪᔨᓂᒃ  ᑭᓯᑕᐅᓚᖓᔪᑦ ᐃᓗᐃᑦᑐᑎᑐᑦ ᐅᓪᓗᓂᒃ ᑲᒪᕕᑎᑐᑦ ᑕᕐᕿᑕᒫᑦ ᑮᓇᐅᔭᕐᑖᕈᑎᓕᐅᕐᓂᖅ 
ᐱᑦᔪᑎᒋᓗᒍ.  

 
2.1.4. $1,250-ᓂᒃ ᑮᓇᐅᔭᕐᑖᕈᑎ ᐁᓯᒪᓂᕐᒧᑦ ᑲᑎᒪᔩᑦ ᑲᑎᒪᓂᖓᓂ ᐃᓚᖃᓚᖓᔪᖅ ᑲᑎᒪᓂᐅᑉ 

ᐊᑐᕐᓂᖓᓂᒃ ᐊᒻᒪᓗ ᐊᐅᓪᓚᑲᑦᑕᐅᑎᓂᒃ ᑌᑯᖓ ᐊᒻᒪᓗ ᑌᑲᖕᖓᑦ ᑲᑎᒪᓂᐅᑉ ᓇᔪᕐᑕᖓᓂᒃ, 
ᖃᓄᖅ ᐊᑯᓂᕆᓂᖅ ᑲᒪᒋᓇᒍ. 

 
2.1.5. ᑖᒃᑯᐊ ᐊᑭᓖᓂᕐᒧᑦ ᒪᓕᒉᑦ ᐊᑐᓚᖓᔪᑦ ᑕᒪᖏᓐᓄᑦ ᐱᐅᓯᒃᑯᑦ ᐊᒻᒪᓗ ᐊᑦᔨᐅᖏᑦᑐᓕᒍᑎᓄᑦ 

ᑲᑎᒪᓂᖏᓐᓄᑦ ᑭᒡᒐᑐᕐᑏᑦ ᑲᑎᒪᔨᖏᑦᑕ. 
 

2.1.6. ᑖᒃᑯᐊ ᒪᓕᒉᑦ ᐊᑐᓚᖓᒻᒥᔪᑦ ᐃᓚᐅᔪᓄᑦ ᐳᕐᑐᓂᕐᓴᓂ ᑲᑎᒪᔨᓂ, ᐋᕐᕿᒋᐊᕈᑎᒋᒋᓕᖏᑦ 
ᐊᑐᕐᓗᒋᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑎᓕᓯᒪᔭᖓ ᖃᓗᖕᖏᑕᑐᐊᕆᓗᒍ.  

 
2.1.7. ᑭᒡᒐᑐᕐᑎᒥᒃ ᓇᐅᒥᒃ ᐱᔭᑦᓴᕈᕐᕕᖓᑕ ᓯᕗᓂᐊᒍᑦ ᐱᑎᑕᐅᔪᖃᕈᓐᓇᖏᑦᑐᖅ ᑲᑎᒪᔨᐅᒍᐅᑎᖓᑕ 

ᐊᑭᓕᕐᑕᐅᓂᖓᓂᒃ.   
 
3. ᒪᓕᒉᑦ ᑲᑎᒪᓂᕐᓂ ᐁᓯᒪᓂᕐᒧᑦ 

3.1. ᐁᒋᐊᖃᕐᓂᖅ 
 

3.1.1. ᒪᓕᓪᓗᒍ ᐃᓚᖓ 5.22 ᐅᕙᓂ KSB-04 ᒪᓕᒐᖓᓂ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 
ᖃᓄᐃᓘᕐᓂᖓᓄᑦ, ᑭᒡᒐᑐᕐᑏᑦ ᐁᓯᒪᖃᑦᑕᕆᐊᖃᕐᖁᑦ ᑲᑎᒪᓂᓕᒫᖓᓂ ᓱᓇᓐᓂᐊᑎᐅᓂᖓᓄᑦ 
ᐊᑦᑐᐊᔪᓂ, ᐃᓚᖃᕐᑎᓗᒋᑦ: 

• ᑭᒡᒐᑐᕐᑏᑦ ᑲᑎᒪᔨᖏᑕ ᑲᑎᒪᓂᖏᓐᓂᒃ 
• ᐳᕐᑐᓂᕐᓭᑦ ᑲᑎᒪᔩᑦ ᑲᑎᒪᓂᖏᓐᓂᒃ 
• ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐊᐲᑦ ᑲᑎᒪᓂᖏᓐᓂᒃ 
• ᐊᓯᖏᓐᓂ ᓇᐅᑐᐃᓐᓇᓂ ᑲᑎᒪᓂᕐᓂ ᐊᑑᑎᒥᒍᑦ ᐃᓚᐅᕕᒋᒋᐊᓕᖏᓐᓂ 

 
3.1.2 ᒪᓕᓪᓗᒍ ᐃᓚᖓ 5.22 ᐅᕙᓂ KSB-04 ᒪᓕᒐᕐᒥ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 

ᖃᓄᐃᓘᕐᓂᖓᓄᑦ, ᑭᒡᒐᑐᕐᑏᑦ ᓱᕐᖁᐃᖃᑦᑕᕆᐊᖃᕐᖁᑦ ᐅᐸᓗᕈᓐᓀᓗᑎᒃ ᐁᖃᑦᑕᓂᕐᒥᓂᒃ 
ᐊᒻᒪᓗ ᐁᓯᒪᖏᓐᓇᕆᐊᖃᕐᖁᑦ ᑲᑎᒪᓂᓕᒫᒥ, ᓱᓕᔪᒥᒃ ᐱᑦᔪᑎᖃᖕᖏᑐᐊᕈᑎᒃ 
ᐁᓯᒪᖕᖏᓂᕐᒥᓄᑦ. 

 
4. ᓄᐃᖕᖏᒍᑎᒥᒃ ᑐᓴᕐᑎᓯᓂᖅ ᐊᒻᒪᓗ ᑐᑭᑖᕐᓂᐅᑉ ᐱᐅᓯᖓ 
 

4.1. ᐊᖓᔪᕐᖄᒥᒃ ᖃᐅᔨᑎᑦᓯᓂᖅ 
 

4.1.1. ᑭᒡᒐᑐᕐᑏᑦ ᖃᐅᔨᑎᑦᓯᓴᐅᑎᒋᒋᐊᖃᕐᖁᑦ ᐊᖓᔪᕐᖄᒥᒃ ᑲᑎᒪᓂᕐᒧᑦ ᓄᐃᒍᓐᓇᖏᑐᐊᕈᑎᒃ ᐊᒻᒪᓗ 
ᐱᑦᔪᑎᒥᓂᒃ ᓄᐃᑦᓯᒋᐊᖃᕐᖁᑦ ᐊᓪᓚᓯᒪᑎᓪᓗᒋᑦ ᐅᖃᐅᑦᔨᓱᓂ ᖃᐅᔨᑎᑦᓯᓂᖓᑕ ᑭᖑᓂᐊᒍᑦ. 

 
4.1.2. ᐊᖓᔪᕐᖄᖅ ᐅᖃᕐᕕᐅᒍᓐᓇᖏᑉᐸᑦ, ᑭᒡᒐᑐᕐᑎ ᖃᐅᔨᑎᑦᓯᒋᐊᓕᒃ ᑲᔪᓯᒃᑫᔨᒻᒪᕆᒻᒥᒃ 

ᐅᕝᕙᓘᓐᓃᑦ ᐊᓪᓚᑎᒻᒪᕆᒻᒥᒃ. 
 

4.2. ᑲᑎᒪᔩᑦ ᐊᒻᒪᓗ ᐳᕐᑐᓂᕐᓭᑦ ᑲᑎᒪᔩᑦ ᐊᑑᑎᖏᑦ 
 

4.2.1. ᑲᑎᒪᔩᑦ ᑐᑭᑖᕐᑎᐅᕗᑦ ᐳᕐᑐᓂᕐᓴᓂ ᑲᑎᒪᔨᓂ ᐃᓚᐅᔫᑉ ᓄᐃᖕᖏᓂᖓ ᓱᓕᔪᒥᒃ ᐱᑦᔪᑎᖃᕐᒪᖔᑦ 
ᐅᕝᕙᓘᓐᓃᑦ ᐱᑦᔪᑎᖃᖕᖏᒪᖔᑦ. 

 
4.2.2. ᐳᕐᑐᓂᕐᓭᑦ ᑲᑎᒪᔩᑦ ᑐᑭᑖᕐᑎᐅᕗᑦ ᑭᒡᒐᑐᕐᑎᐅᑉ ᓄᐃᖕᖏᓂᖓ ᓱᓕᔪᒥᒃ ᐱᑦᔪᑎᖃᕐᒪᖔᑦ 

ᐅᕝᕙᓘᓐᓃᑦ ᐱᑦᔪᑎᖃᖕᖏᒪᖔᑦ. 
 

4.2.3. ᐊᑐᓂ ᑌᒣᓕᖓᐅᑎ ᕿᒥᕐᕈᔭᐅᕗᖅ ᐃᒻᒥᒍᑦ ᐃᓛᒃᑯᑦ ᓱᓕᓂᖓ ᕿᓂᕐᓱᒍ.  
 
4. ᐱᑦᔪᑎᖃᕐᓱᑎᒃ ᓄᐃᖕᖏᑐᑦ 
 
ᐃᑉᐱᒋᔭᑦᓴᖅ: ᐆᑦᑐᕋᐅᑏᑦ ᑕᒡᒐᓂ ᐊᑐᕐᑐᑦ ᐃᓘᓐᓈᒍᑦ ᑐᑭᒧᐊᒍᑎᐅᑐᐃᓐᓇᓱᑎᒃ.  
 
ᑭᒡᒐᑐᕐᑎᐅᑉ ᐊᑭᓕᕐᑐᑕᐅᒍᑎᖏᑦ ᒪᑭᑌᓐᓇᓚᖓᔪᑦ ᐃᒣᓕᖓᔪᖃᕐᑎᓗᒍ: 

ᐊᐅᓪᓚᓂᕐᒧᑦ ᐃᓱᐃᓪᓕᕈᑏᑦ: 
 
ᑭᒡᒐᑐᕐᑎ ᓅᒍᓐᓇᖏᑉᐸᑦ ᓯᓚᐅᑉ ᐱᐅᖕᖏᓂᖓ ᐱᑦᔪᑕᐅᑎᓪᓗᒍ. 
ᖃᖓᑦᑕᔫᖅ ᐊᐅᓪᓚᕈᓐᓇᖏᑉᐸᑦ ᐱᑦᔪᑎᖃᕐᑎᓗᒍ ᓯᓚᒥᒃ, ᐊᐅᓚᐅᑦᔮᓂᕐᒥᒃ, ᐊᓯᐊᒍᓪᓘᓃᑦ ᐱᒻᒪᕆᓐᓂᒃ 
ᑭᖑᕙᕈᑎᓂᒃ. 
 
ᐊᖏᕐᑕᐅᒪᔪᑦ ᑲᑎᒪᓃᑦ: 
ᑭᒡᒐᑐᕐᑎ ᐁᓯᒪᒋᐊᖃᕐᐸᑦ ᐊᓯᐊᓂ ᑲᑎᒪᓂᕐᒥ ᐃᓚᐅᑎᓪᓗᒍ ᐊᑑᑎᖓᓄᑦ ᐊᒻᒪᓗ ᐊᖏᕐᑕᐅᒪᑉᐸᑦ 
ᑌᒣᓚᖓᓗᓂ. 
 
ᐃᓄᒻᒧᐊᓕᖓᔪᑦ ᐅᐃᒪᓇᕐᑐᐃᑦ: 
ᖃᓂᒪᒃ, ᐋᓐᓂᐊᓯᐅᕐᑎᓂᒃ ᑕᑯᒋᐊᖃᕐᓂᖅ, ᐃᓚᒋᔭᐅᑉ ᐃᓅᒍᓐᓀᓂᖓ, ᐊᓯᐊᓘᓐᓃᑦ ᐅᐃᒪᓇᕐᑐᖅ, 
ᑭᒡᒐᑐᕐᑎ ᖃᐅᔨᑎᑦᓯᓚᐅᕐᐸᑦ ᐊᖓᔪᕐᖄᒥᒃ ᐱᕕᑖᑦᓴᑐᐊᕈᓂ. 
. 

 
5. ᐱᑦᔪᑎᖃᖕᖏᑐᑦ ᓄᐃᖕᖏᒍᑏᑦ 
 
ᐃᑉᐱᒋᔭᑦᓴᖅ: ᐆᑦᑐᕋᐅᑏᑦ ᑕᒡᒐᓂ ᐊᑐᕐᑐᑦ ᐃᓘᓐᓈᒍᑦ ᑐᑭᒧᐊᒍᑎᐅᑐᐃᓐᓇᓱᑎᒃ.  
 
ᑭᒡᒐᑐᕐᑎᐅᑉ ᐊᑭᓕᕐᑐᑕᐅᒍᑎᖏᑦ ᐃᑭᓪᓕᑎᕐᑕᐅᒍᓐᓇᓚᖓᔪᑦ ᐃᒣᓕᖓᔪᖃᕐᑎᓗᒍ. 
 

• ᑭᒡᒐᑐᕐᑎ ᐃᑭᖕᖏᐸᑦ ᖃᖓᑦᑕᔫᒧᑦ ᓱᕐᖁᐃᑐᓂᒃ ᐊᐅᓪᓚᕈᑎᑦᓴᖃᕋᓗᐊᕐᓱᓂ. 
• ᑭᒡᒐᑐᕐᑎ ᖃᖓᑦᑕᓂᑦᓴᒥᓂᒃ ᐊᓐᓀᐸᑦ ᑲᒪᒡᒋᓗᓐᓂᑯᒥᓄᑦ. 
• ᑭᒡᒐᑐᕐᑎ ᐊᓪᓗᐃᐸᑦ ᑲᑎᒪᓂᕐᒥᒃ ᐃᓚᖓᓂᓪᓘᓃᑦ ᐱᑦᔪᑎᖃᕐᓱᓂ ᐊᑦᑐᐊᖏᑦᑐᒥᒃ ᐊᑑᑎᖓᓄᑦ. 
• ᑭᒡᒐᑐᕐᑎ ᐊᓐᓀᐸᑦ ᑲᑎᒪᓂᐅᑉ ᐃᓚᖓᓂᒃ ᐊᐅᓪᓚᑐᕕᓂᐅᑦᓱᓂ ᐃᓚᐅᓂᐊᕋᒥ ᑌᑲᓂ. 
• ᑭᒡᒐᑐᕐᑎ ᓯᓂᑯᑖᓗᐊᕐᐸᑦ ᐅᕝᕙᓘᓐᓃᑦ ᐊᓂᑉᐸᑦ ᑲᒪᒋᐊᕐᑐᓗᓂ ᓱᓇᒐᓚᓐᓂᒃ ᐊᑑᑎᖓᓄᑦ ᐊᑦᑐᐊᖏᑦᑐᓂᒃ 

ᑲᑎᒪᖏᓐᓇᑎᓪᓗᒋᑦ. 
 
5. ᐃᑭᓪᓕᑎᕆᐅᑏᑦ ᓄᐃᖕᖏᒍᑎᓄᑦ 
 

5.1. ᑭᒡᒐᑐᕐᑎ ᖃᐅᕐᓯᕕᐅᓂᐊᕐᑐᖅ $200-ᓂᒃ ᐊᑐᓂ ᐅᓪᓗᒧᑦ ᐃᓗᐃᑦᑐᒧᑦ ᓄᐃᖕᖏᒍᑎᖓᓄᑦ ᑲᑎᒪᔩᑦ 
ᑲᑎᒪᓂᖓᓄᑦ. ᓄᐃᑕᖕᖏᓂᖅ ᐅᓪᓗᓕᒫᒧᑦ ᐊᑯᓂᐅᖕᖏᓂᕐᓴᒥᒃ ᑭᖑᓂᖃᓚᖓᔪᖅ ᓇᓕᕐᖁᐊᖓᓂᒃ 
ᖃᐅᕐᓯᒍᑎᒥᒃ (ᐃᒫᒃ, ᐅᓪᓘᑉ ᓇᑉᐸᖓᓂ ᓄᐃᖕᖏᓂᖅ = $100). 

 
5.2. ᐃᓚᐅᔪᖅ ᐳᕐᑐᓂᕐᓴᓂ ᑲᑎᒪᔨᓂ ᐊᑭᓕᕐᑕᐅᒍᑎᒥᓂᒃ ᐃᑭᓪᓕᑎᕐᑕᐅᔨᐊᖃᕐᓂᐊᑐᖅ ᒪᓕᑦᑎᓗᒍ ᑲᑎᒪᓂᕐᒥ 

ᐁᓯᒪᖕᖏᓂᖓᑕ ᐊᑯᓂᕆᓂᖓᓂᒃ. 
 

5.3. ᑖᒃᑯᐊ ᐃᑭᓪᓕᑎᕆᐅᑏᑦ ᐊᑐᕐᑐᑦ ᑕᒪᖏᓐᓂ ᐱᐅᓯᑐᐃᓐᓇᓂ ᐊᑦᔨᐅᖏᑦᑐᓂᓗ ᑲᑎᒪᓂᕐᓂ ᑲᑎᒪᔨᓄᑦ 
ᐊᒻᒪᓗ ᐳᕐᑐᓂᕐᓴᓄᑦ ᑲᑎᒪᔨᓄᑦ. 

5.4. ᐃᓚᐅᔪᖅ ᐳᕐᑐᓂᕐᓴᓂ ᑲᑎᒪᔨᓂ  ᐅᕝᕙᓘᓐᓃᒃ ᑭᒡᒐᑐᕐᑎ ᐊᓐᓀᐸᑦ ᑲᑎᒪᓂᐅᑉ ᐃᓚᖓᓂᒃ ᐁᓯᒪᑦᓱᓂ 

ᐊᓯᐊᓂ ᑲᑎᒪᓂᕐᒥ ᑎᒥᐅᑉ ᐊᓯᐊᓄᑦ, ᑕᒪᓐᓇᓗ ᐁᓯᒪᖕᖏᓂᖓ ᓱᓕᔪᒥᒃ ᐱᑦᔪᑎᖃᕆᐊᖓ ᑕᑯᔭᐅᑉᐸᑦ, 
ᖃᐅᕐᑕᐅᔪᑦ ᐊᑦᔨᐅᓂᐊᕐᑐᖅ ᖃᑦᓯᓂᒃ ᐊᑭᓕᕐᑕᐅᓂᖓᓄᑦ ᑭᓯᐊᓂ ᑌᑦᓱᒧᖓ ᑎᒥᒧᑦ ᐊᓯᐊᓄᑦ. 

 
5.5. ᑲᑎᒪᔨᐅᓂᕐᒧᑦ ᐊᑭᓕᐅᑏᑦ ᐃᓘᓐᓇᑎᒃ ᐊᑭᓕᕇᕐᓂᐸᑕ, ᖃᐅᕐᑎᒋᐊᓕᒃ ᐊᑐᖕᖏᕖᕈᕐᓂᐊᑐᖅ ᑭᖑᓪᓕᒧᑦ 

ᐊᑭᓕᐅᑎᒧᑦ. 
 
6. ᐃᑉᐱᒍᓱᖁᔨᒍᑏᑦ, ᐃᓂᕐᑎᕆᓃᑦ ᐊᒻᒪᓗ ᓄᕐᖃᑎᑦᓯᓂᖅ 
 

6.1. ᒪᓕᓪᓗᒍ ᐃᓚᖓ 4.2 ᐅᕙᓂ KSB-04 ᒪᓕᒐᖓᓂ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 
ᖃᓄᐃᓘᕐᓂᖓᓄᑦ, ᐳᕐᑐᓂᕐᓭᑦ ᑲᑎᒪᔩᑦ ᐃᑉᐱᒍᓱᖁᔨᒍᑎᓂᒃ ᓄᐃᑦᓯᖃᑦᑕᕈᓐᓇᑐᑦ ᑭᒡᒐᑐᕐᑎᒧᑦ. 

 
6.2. ᐃᓄᒃ ᑌᒣᒍᑕᐅᔪᖅ ᐃᓚᐅᑐᐊᕐᐸᑦ ᐳᕐᑐᓂᕐᓴᓂ ᑲᑎᒪᔨᓂ, ᑭᒡᒐᑐᕐᑏᑦ ᑲᑎᒪᔨᖏᑦ ᓄᐃᑦᓯᖔᕈᓐᓇᑐᑦ 

ᐃᑉᐱᒍᓱᖁᔨᒍᑎᓂᒃ.   
 

6.3. ᒪᓕᓪᓗᒍ ᐃᓚᖓ 14.3 ᐅᕙᓂ KSB-04 ᒪᓕᒐᖓᓂ ᑭᒡᒐᑐᕐᑏᑦ ᐱᑦᓯᐊᕋᓱᓐᓂᖓᓄᑦ ᐊᒻᒪᓗ 
ᖃᓄᐃᓘᕐᓂᖓᓄᑦ, ᑭᒡᒐᑐᕐᑎ, ᐱᑦᔪᑎᑦᓴᖃᕋᓂ, ᐊᓐᓀᔪᖅ ᐊᑕᐅᓯᑐᐃᓐᓇᐅᖏᑦᑐᓂᒃ ᑐᖓᓕᕇᓂᒃ 
ᑲᑎᒪᓂᕐᓂᒃ, ᐃᒣᑕᐅᒍᓐᓇᑐᖅ: 

• ᐱᑎᑕᐅᒍᓐᓇᑐᖅ ᐃᓂᕐᑎᑕᐅᒍᑎᒥᒃ ᑭᒡᒐᑐᕐᑏᑦ ᑲᑎᒪᔨᖏᓐᓄᑦ. 
• ᐲᕐᑕᐅᒍᓐᓇᑐᖅ ᐳᕐᑐᓂᕐᓴᓂᒃ ᑲᑎᒪᕕᓂᒃ ᐊᓯᖏᓐᓂᓘᓐᓃᑦ ᐃᓕᓴᕐᓂᓕᕆᓂᕐᒧᑦ ᑲᑎᒪᔨᐅᕕᓐᓂᒃ. 
• ᓄᕐᖃᓂᖓᓂᒃ ᑐᑦᓯᕋᕐᕕᐅᒍᓐᓇᑐᖅ. 
• ᓵᖕᖓᓯᒍᓐᓇᑐᖅ ᐊᓯᖏᓐᓂᒃ ᐋᕐᕿᕕᐅᒍᑎᓂᒃ ᑲᑎᒪᔩᑦ ᐊᑐᕆᐊᓕᖁᑎᖏᓐᓂᒃ 

ᓴᐳᑦᔨᓚᖓᓗᑎᒃ ᐃᓕᓴᕐᓂᓕᕆᓂᐅᑉ ᖃᓄᐃᖕᖏᓂᖓᓂᒃ ᐊᒻᒪᓗ ᐱᐅᔪᖁᑕᐅᓂᖓᓂᒃ. 
 

6.4. ᒪᓕᓪᓗᒍ ᐃᓚᖓ 17.0.52 c) ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥ  ᐊᒻᒪᓗ ᐅᖃᐅᓯᖏᑦ 
3 ᐃᓚᖓᓂ 652-ᒥ ᐃᓕᓐᓂᐊᓂᕐᒧᑦ ᐱᖁᔭᒥ ᑯᔩ, ᐃᓄᐃᑦ ᐊᒻᒪᓗ ᓇᔅᑳᐱ ᐃᓄᖏᓐᓄᑦ (CQLR, c. I-
14), ᑭᒡᒐᑐᕐᑎᐅᑉ ᑎᓕᔭᐅᒪᓂᖓ ᐃᓱᓕᑦᓴᐅᑎᒋᕗᖅ ᐁᖃᑦᑕᖏᑐᐊᕐᐸᑦ ᐱᖓᓱᓄᑦ (3) ᑐᖓᓕᕇᓄᑦ 
ᐱᐅᓯᒃᑯᑦ ᑲᑎᒪᓂᕐᓄᑦ. 


